
“Ilm - fan va innovatsion yutuqlarni rivojlantirishning dolzarb muammolari” [Toshkent; 2025]

“Ilm - fan va innovatsion yutuqlarni rivojlantirishning dolzarb muammeolari” mavzusidagi
respublika 13-son ilmiy-amaliy konferensiyasi materiallari to’plami, 1 Fevral 2025 yil. — Toshkent:
«Sciences» MChJ, 2025.

Ushbu Respublika-ilmiy masofaviy konferensiya «Yangi O’zbekistonning taraqqiyot strategiyasi» va
«Raqamli O‘zbekiston - 2030» davlat dasturlarida ko’zda tutilgan vazifa — ilmiy izlanish yutuqlarini
amaliyotga joriy etish bilan fan sohalarini rivojlantirishga bag'ishlab o'tkazilgan.

Ushbu Respublika-ilmiy konferensiyasida ta’lim sohasida faoliyat olib borayotgan professor- o’qituvchi
va talaba-o’quvchilar tomonidan tayyorlangan ilmiy tezislar kiritilgan bo’lib, unda ta’lim tizimida ilg’or
zamonaviy yutuqlar, natijalar, muammolar, yechimini kutayotgan vazifalar va ilm-fantaraqqiyotining
istigboldagi rejalari tahlil gilingan.

TASHKILIY QO‘MITA

- S.Beknazarova - texnika fanlari doktori (Dsc), dotsent, Muhammad al-Xorazmiy nomidagi Toshkent
axborot texnologiyalar universiteti, Audiovisual texnologiyalari kafedrasi professori, Tashkiliy qo‘mita
a’zosi;

- A.Maxmudova - falsafa fanlar bo’yicha falsafa doktori (PhD), Samarqand davlat tibbiyot instituti
1jtimoiy va gumanitar fanlar kafedrasi mudiri, Tashkiliy qo‘mita a’zosi;

- Sh.Aktamov — SCIENCES MCHJ rahbari, Beruniy nomidagi Davlat stipendiyasi sohibi, Toshkent
axborot texnologiyalar universiteti magistranti, Tashkiliy qo‘mita a’zosi;

- D.Gafurova - iqtisodiyot fanlari bo’yicha falsafa doktor PhD, Muhammad al-Xorazmiy nomidagi
Toshkent axborot texnologiyalari universiteti, menejment va marketing kafedrasidosenti;

- G.Nazarova - texnika fanlari nomzodi (Phd), dotsent, Muhammad al-Xorazmiy nomidagi Toshkent
axborot texnologiyalar universiteti, Pochta aloqasi texnologiyalari kafedrasi, Tashkiliyqo’mita a’zosi;

Q.Xalikov - tibbiyot fanlari nomzodi (PhD), dotsent, Samarkand Davlat tibbiyot universitetibiologik
kimyo kafedrasi mudiri, tashkiliy qo'mita a’zost,

- LSoliyev - iqtisod fanlari nomzodi, dotsent, Namangan davlat universiteti Iqtisodiyot kafedrasi mudiri,
Tashkiliy qo'mita a'zosi;

- F.Nishonov - (Phd) dotsent, Namangan muhandislik-qurilish institute, = Muhandislik
kommunikatsiyalari qurilish va montaji kafedrasi mudiri;

- L.Abduraximova - tibbiyot fanlari bo‘yicha falsafa doktori (PhD), Toshkent tibbiyot akademiyasi,
simulyatsion o‘qitish kafedrasi dotsenti, Tashkiliy qo‘mita a'zosi;

- D.Abdullayev - Muhammad al-Xorazmiy nomidagi Toshkent axborot texnologiyalar universiteti
Axborot xavfsizligini ta’minlash kafedrasi kata o’qituvchisi, Tashkiliy qo’mitaa’zosi;

- L.Razikova -pedagogika fanlari nomzodi, Pedagogika va psixologiya kafedrasi dosenti.Samarkand
davlat tibbiyot instituti, Tashkiliy qo’mita a’zosi;

- N.Jo’rayeva - fizika va matematika fanlari nomzodi, Muhammad al-Xorazmiy nomidagi Toshkent
axborot texnologiyalar universiteti Samarqand filiali “Tabiiy fanlar” kafedrasi dotsenti;

- L.Garifullina -tibbiyot fanlari nomzodi, dotsent. Davolash ishi fakulteti pediatriya kafedrasimudiri.

To’plamga kiritilgan tezislardagi ma’lumotlarning haqqoniyligi va iqtiboslarning to’g’riligiga
mualliflar mas’uldir.

TOSHKENT SHEVASIDA SINGARMONIZM HODISASI
Mirzayeva Guzal Qobuljonovna
Alisher Navoiy nomidagi Toshkent davlat O‘zbek tili va adabiyoti

universiteti tayanch doktoranti

Annotatsiya: Maqolada o‘zbek shevalarining klassifikatsiyasiga oid
qarashlar, singarmonizm saqlangan shevalar haqida olimlarning garashlari hamda
Toshkent shevasining fonetik xususiyatlari va ushbu shevada singarmonizmning
ganday saqlanganiga oid fikrlar berilgan.

Kalit so‘zlar: shevalar klassifikatsiyasi, singarmonizm, etnik guruhlar,
klassifikatsiya.

Annotation: The article presents views on the classification of Uzbek
dialects, the views of scholars on dialects that have preserved synharmonism, as
well as opinions on the phonetic characteristics of the Tashkent dialect and how
synharmonism has been preserved in this dialect.

Key words: dialect classification, synharmonism, ethnic groups,
classification.

So‘nggi vaqtlarda tilshunos olimlarimiz o‘rtasida bahs va
munozaralarga sabab bo‘layotgan hodisa singarmonizm haqida turli hil tushunchalar
mavjud. “Nega barcha turkiy tillar singarmonizmga amal qilgan holda o‘zbek tili
amal qilmaydi? Avval amal gilganmi? Qachondan boshlab singarmonizm hodisasi
o‘zbek adabiy tiliga begonalashdi?”, - kabi savollar ko‘pchilik tilshunoslarni
o‘ylantirayotgan savollardan desak, mubolag‘a bo‘lmaydi. Avvalgi maqolamizda
o‘zbek tilining singarmonizm hodisasi bilan alogadorligi va tilshunoslarimizning bu
boradagi fikrlari haqida ma’lumot berib, turk tili bilan qiyoslashga harakat qilgan
edik

Bu safar maqgolamizda adabiy tilga asos bo‘lgan shevalarimizdan biri
Toshkent shevasida singarmonizm hodisasini ko‘rib chigishga harakat qilamiz.
Avvalo o‘zbek tilida singarmonizm bo‘lganmi, degan savolga tilshunos
H.Ne’matovning ushbu fikri javob bo‘la oladi: “Qadimgi turk tillarining yozma
obidalarida unli hamda undosh tovushlar dialektikasi bir butun strukturadan iborat.

Qalin til orqa aytiluvchi unli tovushlar mustaqil bir so‘zning tarkibida galin

talaffuzli undoshlar bilan kelishi dialektik qonun holatiga ega”. Demak o‘zbek tili
ham mansub bo‘lgan holda barcha turkiy tillarda singarmonizm hodisasi mavjud
bo‘lgan. O‘zbek adabiy tilidan singarmonizmning chiqib ketishiga bir muncha
omillar sabab qilib ko‘rsatiladi. Bulardan biri xalglarning aralashuvi va boshqa
tillarning  ta’siri  hamda ba’zi  siyosity masalalar.  Fikrimizni  olim
Sh.Shoabdurahmonovning quyida aytgan gaplari isbotlaydi: “Shuni ham aytish
kerakki, o‘z vaqtida umumo‘zbek tilining asosi qilib to‘qqiz unlili singarmonistik
shevalar olingan edi. O‘zbek yozuvi lotinlashtirilgan alfavitga o‘tganda esa (1929-
yil), adabiy til normasi qilib, kelasi zamon janubiy-xorazm formasi -ajak (kelajak,
borajak) va hozirgi zamon qipchoq formasi — yatir (kelayatir, borayatir) adabiy til
normasi qilib olingan edi. Biroq singarmonizmdan va morfologiyaga kirib qolgan
ba’zi bir formalardan voz kechish, tarixan umumo‘zbek adabiy tilining
rivojlanishida ustun bo‘lgan o‘zbek shahar shevalariga tayanish adabiy tilning
manbalarini to‘g‘ri aniglashga yordam berdi. Hozirgi o‘zbek adabiy tili Toshkent-
Farg‘ona shevalari asosida shakllandi”.

Toshkent shahri va Toshkent viloyatining ba’zi hududlari shevalari
olimlar tomonidan o‘rganilgan. R.Reshetov tomonidan Toshkent viloyatining
Qurama shevalari, Sh.Afzalov tomonidan Parkent shevasi, Y.G‘ulomov,
K.N.Nazarovlar tomonidan Bo‘stonlig tumani shevasi, N.S.G‘afurova tomonidan
Niyozboshi shevasi, Sodiqov tomonidan Toshkent viloyati shevalari leksikasi
hamda Sh.Shoabdurahmonov, E.D.Polivanovlar tomonidan ham Toshkent shevalari
fonetik va morfologik jihatdan tadqiq qilingan. Sh.Shoabdurahmonov o°zining
“O‘zbek adabiy tili va o‘zbek xalq shevalari” mavzusidagi doktorlik
dissertatsiyasida shunday deydi: “Dialektologik jihatdan Toshkent shevasi ham
yetarli darajada o‘rganilmagan. Holbuki, Toshkentning tarixiy o‘tmishi va konkret
til materiallari bu shevaning faqat qardosh turkiy urug‘-qabila birliklari bilangina
emas, balki qardosh bo‘lmagan etnik elementlar bilan ham munosabatda bo‘lib,
murakkab til protsseslarini boshdan kechirganligidan umumo‘zbek talaffuzi vujudga
kelish tarithida muhim rol o‘ynaganligidan dalolat beradi”.

Bizga ma’lumki, singarmonizmning hosil bo‘lishida unlilar va
undoshlar oppozitsiyasi, muhim rol o‘ynaydi. Olim H.Ne’matov o‘zbek tilidagi

unlilar hagida shunday deydi: “Hozirgi o‘zbek adabiy tili fonologik sistemasida

unlilarda lablanganlik=lablanmaganlik, tor=o‘rta=keng lik belgilarigina ma’no
farqlash vazifasiga ega. Qolgan barcha farqlar (chunonchi, gattig=yumshoqlik,
cho‘zig=qisqalik, aniqlik=qisqarganlik va h.) bu fonemalar uchun ahamiyatsiz,
fonologik gimmatsizdir. Shuning uchun nutqimizda u, o, i, a tovushlari qattiq
ko‘rinishda ham (chunonchi, qo‘l, qul, qari, buzuq, qo‘riq va h.k.), yumshoq ko*
rinishda ham (chunonchi, qo‘l, qul, gil, katak, ko‘zgu, bitik va h.k.) chiga oladi,
nutqda, ayniqsa nazmda, cho‘ziglik va qisqalik xususiyatlariga ega bo‘la oladi.
Demak, o‘zbek tilidagi unlilarda ko‘p jihatdan oppozitsiya yo‘qolgan va bu o‘z
navbatida singarmonizmning yo‘qolishiga ham o°z ta’sirini ko‘rsatmay qolmagan.

V.V.Reshetov  o‘zining  maqolasida  o‘zbek  shevalarining
klassifikatsiyasi masalasiga to‘htalar ekan, E.D.Polivanovning o‘zbek shevalarini
o‘rganish jarayonida ikki holatni hisobga olganini, ulardan birinchisi, metisatsiya,
ya’ni qardosh tillarning aralashuvi, ikkinchisi esa gibridizatsiya, qardosh bo‘lmagan
tillarning aralashuvi, ekanini aytib o‘tadi. E.D.Polivanov shahar tipidagi shevalarda
yuz bergan barcha fonetik o‘zgarishlarni turkiy bo‘lmagan etnik guruhlar ta’siri
(ya’ni substrat ta’siri) bilan izohlagan holda, ularni ikki katta guruhga: eronlashgan
va eronlashmagan shevalar guruhiga ajratadi. Demak o‘zbek tilidagi ko‘pgina
shevalarga eron talaffuzi ta’siri ko‘chgan. Olim shuningdek, Buxoro-Samarqand-
Xo‘jand tipidagi shevalarni maksimal eronlashgan deb ko‘rsatsa, Farg‘onaning
singarmonizmli qishloq shevalarida esa eron fonologik sistemasining minimum
saglanganini aytadi. Demak, asos shevalarimizdan biri Farg‘onaning ba’zi
qishloglarida singarmonizm saqlangan, bu esa o‘z navbatida adabiy tilimizda ham
to‘liq bo‘lmasa-da ma’lum ma’noda singarmozimning borligini ko‘rsatadi. Chunki
adabiy tilimizga morfologik jihatdan Farg‘ona shevasi asos qilib olingan.

Tilshunos olim K.K.Yudaxin esa ayrim o‘zbek shevalarini o‘rganadi va
ularni qardosh va qardosh bo‘lmagan tillar bilan aloqasini aniglash natijasida o‘zbek
shevalari klassifikatsiyasini ikki guruhini tavsiya etadi. U o‘z klassifikatsiyasining
boshlang‘ich variantida tojik tili bilan bo‘lgan munosabatlarga va singarmonizmning
saglanish darajasiga ko‘ra, o‘zbek shevalarini to‘rt guruhga ajratadi: 1. Asl turkiy
tovush sistemasi va singarmonizmni saqlagan o‘zbek shevalari; 2. O‘zbek va tojik
tillarida so‘zlashadigan tojik shevalari (Samargand, Buhoro kabi shahar shevalari).

Olimning shevalarga oid ishidan ko‘rish mumkinki demak o‘zbek shevalarining

ma’lum qgismida singarmonizm saqlab qolingan.

Toshkent shevasi o‘rganilgan ishlarni ko‘zdan kechirar ekanmiz, olim
Sh.Afzalovning Parkent shevasi tadqiq qilingan dissertatsiyasi diqqatimizni tortdi.
Bilamizki, til har doim rivojlanishda bo‘lgani uchun hattoki o‘n yil ichida ham bir til
yoki shevada anchagina o‘zgarishlar sodir bo‘lishi mumkin. 1962-63 yillarda tadqiq
qilingan bir shevaning bugunga kelib ma’lum o‘zgarishlarga uchrashi muhaqqaq.
Aytishimiz mumkinki, Toshkent shevalari orasida Parkent shevasida singarmonizm
yaxshigina saqlangan. Masalan: bola — bala, opa- apa (Parkent shevasida ko‘pincha
onaga nisbatan apa so‘zi, opaga nisbatan apcha so‘zi qo‘llanadi), oftob-aptav,
koptok-kaptav, ota-ada, kelinoyi — kennayi kabi ot so‘z turkumiga hos so‘zlarda
hamda fe’lning hozirgi zamon shaklining -vat bilan yasalishini ko‘rishimiz mumkin:
kelyapman-kevattim, boryapman-borvattim kabi. Parkent shevasida ‘“a”lashish
mavjudligini ko‘rish mumkin hamda eski turkiy tildagi bala so‘zi Parkent shevasida
saglanib qolgan. Parkent shevasida i1 harfining ikta ottenkasi mavjud bo‘lib, bular
old qator 1 va orga gator »I tovushlaridir. Ular so‘zlarda bir- biriga oppozitsiya hosil
qiladi. Buni Toshkent shahar shevasida ham ko‘rishimiz mumkin. Shuni ta’kidlab
o‘tish joizki, Parkent tumani aholisi o‘rtasida 2000-yilgacha tug‘ilganlar va undan
keyin tug‘ilgan avlod o‘rtasidagi shevada kattagina farqni ko‘rish mumkin. Chunki
2000 yildan keyin tug‘ilgan yoshlar asosan Toshkent shahri shevasiga yaqin shevada
muloqot qgiladilar. Kevattim emas kevomman, apa emas ona yoki oyi kabi.

Albatta olim Sh.Afzalovning ishida keltirilgan ko‘plab so‘zlar hozirgi
kunda ham Parkent shevasida qo‘llanib kelinmoqda.

N.G‘afurova esa o‘zining magqolasida Toshkent viloyati hududiga
kiruvchi Niyozboshi shevasi haqida shunday deydi: “Niyozboshi shevasi o‘zbek
tilining “y”’lovchi shevalari gruppasiga kiradi. Shevada unlilarning garmoniyasi juda
kuchsiz. Shunga ko‘ra, xususan, egalik va kelishik qo‘shimchalarining qo‘llanishi
jihatidan Toshkent shevasiga o‘xshaydi”. Olima shuningdek Niyozboshi shevasida
egalik qo‘shimchalarining qo‘llanilishi asosan adabiy tilga mos kelishini, biroq
ko‘plikda Toshkent shevasiga o‘hshashini misollar orqali izohlaydi: “Shevada
birinchi shaxs ko‘plikdagi — meiz, - mpiza formalari asosan katta yoshdagilar
(qariyalar) tilida uchrab — uz, - uza formalari esa deyarli maktab yoshdagi bolalar

tilida uchraydi. Bu jihatdan Niyozboshi shevasi Toshkent shevasiga o‘hshab ketadi.

I shaxs ko‘plik formasi -mize, — mpiz ga nisbatan kam qo‘llanadi. Shevadagi
umumiy shakl — meiz dir”.

Olim Sh.Shoabdurahmonov o‘zining o‘zbek adabiy tili va o‘zbek xalq
shevalari bo‘yicha yozilgan doktorlik dissertatsiyasida adabiy tilga asos bo‘lgan
tayanch shevalar Toshkent va Farg‘ona shevalarini ancha keng yoritgan. Olimning
dissertatsiyasida ushbu shevalardagi unlilar, undoshlar va tovuch o‘zgarishlari keng
yoritiladi. Hususan Toshkent shevasiga eron shevalarining ta’siri kuchli ekanini
ta’kidlaydi. Toshkent shevasida oltita unli bor ekanini va ularning oppozitsiyasi
mavjuda emasligini misollar orqali ko‘rsatadi. Biroq olimning bu fikriga qo‘shila
olmaymiz, chunki Toshkent shevasi unlilari oltitadan ko‘p. Bu hagda yuqorida ham
1 unlisining qalin variantini keltirib o‘tdik. Shevaning “o”lashish hususiyati haqida
esa shunday deydi: “o-lash hodisasi o‘zbek shevalarida ikki xil yo‘sinda yuzaga
kelgan. 1. Lab-lab [v] tovushi ta’sirida, masalan: Toshk. borsomsiz-borsovuz-

<

borsouz, boramiz-borovuz-borovuza. 2. Chuqur til orqa [q, g, x] tovushlari
ta’sirida, masalan: Toshk. Tarog- taro, qishlog-geishlo. Shu bilan birga [m, n, ng, r,
1] tovushlarining ham o-lashning paydo bo‘lishida ma’lum roli bor.

Toshkent shevasidagi ushbu o-lashish hususiyati aslida labial singarmonizm
hisoblanadi. Toshkent shahrining shevalari hududlariga ko‘ra bir-biridan farqglanadi.
Shaharning ba’zi hududlarida labial singarmonizm hodisasi kuchliroq aks etadi.
Masalan: qoshiq — qoshu, o‘rik-o‘ru, bordik — bordu kabi.

Shuningdek  olim  Sh.Shoabdurahmonov tayanch shevalardagi
unlilarning bir-biriga mos kelishi haqida shunday deydi: “Shevalararo unlilarning
bir-biriga mos kelishi muntazam bo‘lmasa ham, har holda uchraydi. Bu bilan biror
shevadagi unli o‘rnida ikkinchi shevada shunga mos unlining ma’lum darajada
saglanganligini ko‘rsatish mumkin bo‘ladi. Toshk.: chopon, bozor, mozor, somon,

(%3]

qozon, tovog‘, qovog‘, bulog‘, tomog‘’.Demak olimning ishlaridan ham ko‘rish
mumkinki, Toshkent shahri shevalarida labial singarmonizm qisman bo‘lsa-da
saglangan.

Yoqorida Toshkent shevasi haqidagi tadqiqotlarni ko‘zdan kechirish va
ushbu hududda yashab kelayotgan tilshunos sifatida aytishimiz mumkinki, Toshkent
shahri va viloyati hududlarida singarmonizm to‘liq bo‘lmasa-da qisman saqlangan.

Parkent shevasida ko‘proq palatal singarmonizmni uchratgan bo‘lsak, Toshkent

shahri shevasining ko‘plab hududlarida labial singarmonizm saqlanganini ko‘rish
mumkin. Bunga shahar shevasidagi o-lashish ham misol bo‘la oladi.

